
善法聚三經 

 

林崇安編 

（內觀雜誌，97 期，pp. 23-24，2013.09） 

 

 

【說明】 

此處比對下列三經： 

1.《雜阿含 611 經》 

2.《雜阿含 725 經》  

3.《雜阿含 767 經》 

附：《攝事分》「障自性門」 

 

 

1.《雜阿含 611 經》 
 

（01）如是我聞：一時，佛住舍衛國祇樹給孤獨園。 

（02）爾時，世尊告諸比丘：「有善法聚、不善法聚。 

（3a）云何善法聚？所謂四念處，是為正說。所以者何？ 

（3b）純一滿淨聚者，所謂四念處。云何為四？謂身身觀念處，受、

心、法法觀念處。 

（4a）云何不善聚？不善聚者，所謂五蓋，是為正說。所以者何？ 

（4b）純一逸滿不善聚者，所謂五蓋。何等為五？謂貪欲蓋、瞋恚蓋、

睡眠蓋、掉悔蓋、疑蓋。」 

（05）佛說此經已，諸比丘聞佛所說，歡喜奉行。 

 

2.《雜阿含 725 經》  
 

（01）如是我聞：一時，佛住舍衛國祇樹給孤獨園。 

（2a）爾時，世尊告諸比丘：「說不善積聚者，所謂五蓋，是為正說。

所以者何？ 

（2b）純一不善聚者，謂五蓋故。何等為五？謂貪欲蓋、瞋恚蓋、睡

眠蓋、掉悔蓋、疑蓋。 

（3a）說善積聚者，謂七覺分，是為正說。所以者何？ 

（3b）純一滿淨者，是七覺分故。何等為七？謂念覺分、擇法覺分、

精進覺分、喜覺分、猗覺分、定覺分、捨覺分。」 

（04）佛說此經已，諸比丘聞佛所說，歡喜奉行。 

 

3.《雜阿含 767 經》 
 

（01）如是我聞：一時，佛住舍衛國祇樹給孤獨園。 

（2a）爾時，世尊告諸比丘：「說不善聚者，謂五蓋，是為正說。所

以者何？ 

（2b）純一不善聚者，所謂五蓋。何等為五？謂貪欲蓋、瞋恚、〔睡

眠〕、掉悔、疑蓋。 

（3a）說善法聚者，所謂八聖道，是名正說。所以者何？ 

（3b）純一滿淨善聚者，謂八聖道。何等為八？謂正見、正志、正語、

正業、正命、正方便、正念、正定。」 

（04）佛說此經已，諸比丘聞佛所說，歡喜奉行。 

 

【比較】： 

可知四念處、七覺分、八聖道，都是純一滿淨善聚，是相通的。 

 

附：《攝事分》「障自性門」 
 

一、善聚 

又是過去、未來、現在，世、出世間無量善法生起依處，故說如

是四種念住，名為善聚。 

 

二、不善聚 

又能障礙如是善聚，故說五蓋名不善聚。 

 

──── 


